
SEDIAKAN PAYUNG SEBELUM HUJAN 

28 NOVEMBER 2025M | 07 JAMADILAKHIR 1447H 

 

يهِّ اّ َاَ  َيِِ  نح َشُرُورَّأ نحِفُسّن اَو مِِّ تِ غحفّرهُُ.َو نِ عُوذَُبِّلّلهَمّنح ت عّينُهَُو ن سح دُهَُو ن سح م  َنَ  دَُلِلهّ لْح مح
َل هُ.َ ه ادّي  مُضّلََّل هَُو م نَيُضحلّلحَف لاَ  دّهَّاللهَُف لاَ  النّ ا.َم نَيِ هح َأ عحم 

َمُُ مَّدًاَع بحدُهََُ ه دَُأ نََّي يهّد نَ  َل هُ،َو أ شح ش ريّك  هَُلاَ  د  اللهَُو حح َلآَالّ ه َإّلاََّ ه دَُأ نح أ شح
 و ر يُولهُُ.

ابّهَّأ جْح عّين .َ َمُُ مَّدٍَو ع ل ىَآلهَّّو أ صحح   ا للههُمََّص لهَّو ي لهّمحَع ل ىَي يهّدّنَ 
 أ مَّاَبِ عحدَُ،

َالحمُتَِّقُون .ََتَِّقُوحااََّ،فِ ي اَعّب اد َالله،َ َف از  َبتِّ قحو ىَاّلله،َفِ ق دح ي  و أوُصّيكُمحَو إّيََّّ َاللهَ 
 

Marilah kita bersungguh-sungguh meningkatkan ketakwaan kepada 

Allah Taala dengan melaksanakan segala perintah Allah Taala dan 

meninggalkan segala larangan-Nya. Sesungguhnya takwa adalah bekalan 

yang terbaik untuk kebahagiaan hidup kita sama ada di dunia mahupun 

akhirat. 

Sidang Jumaat yang dirahmati Allah Subhanahu wa Ta'ala, 

Bencana alam seperti banjir, tanah runtuh dan lain-lain lagi berlaku 

setiap tahun terutamanya pada musim tengkujuh. Kesannya amat besar 

sehingga memusnahkan harta benda dan mengorbankan nyawa. Ia adalah 

sebahagian ujian daripada Allah Taala kepada kita sebagaimana firman-Nya 

dalam surah al-Baqarah ayat 155: 

يْما  يطاَنا الرَجا نَ الشَّ اللها ما  أَعُوذُ بِا

لُوَنَّكُم باشَيْءٍ ماِّنَ الْْوَْفا وَالْْوُعا وَنَ قْصٍ ماِّنَ الَْْمْوَالا وَالْْنَفُسا وَالثَّمَرَاتا ۗ   وَلنََ ب ْ
را الصَّاباراينَ   وَبَشاِّ

Yang bermaksud : “Demi sesungguhnya! Kami akan menguji kamu dengan 

sedikit perasaan takut (kepada musuh) dan (dengan merasai) kelaparan, 

dan (dengan berlakunya) kekurangan dari harta benda dan jiwa serta hasil 

tanaman. Dan berilah khabar gembira kepada orang  yang sabar.” 

 

Orang yang beriman menyakini bahawa bencana alam adalah 

ketentuan Allah Azza Wajalla. Apabila ditimpa bencana hendaklah kita reda 

dan bersabar dalam menghadapinya serta menyakini bahawa ada kebaikan 

daripada bencana tersebut. Banyakkan berdoa kerana melalui doa kita 

menyerahkan segala urusan kepada Allah Azza Wajalla dan mengharapkan 

hanya kepada pertolongan-Nya. Dalam hadis riwayat Imam Muslim, apabila 

ditimpa bencana Rasulullah sallallahu`alaihi wasallam mengajarkan kita doa 

ini: 

هَاإانََّّ لِلَاَّا  ن ْ يبَتِا وَأَخْلافْ لِا خَيْْاً ما عُونَ اللهُمَّ أْجُرْنِا فِا مُصا  وَإانََّّ إاليَْها راَجا
Yang bermaksud: “Kita milik Allah semata dan sesungguhnya hanya 

kepada-Nya kita kembali. Ya Allah berilah aku pahala dalam musibah yang 

menimpaku, dan berilah aku ganti yang lebih baik daripada musibah yang 

telah menimpa.” 

 

Sidang Jumaat yang dirahmati 

 

Walaupun kita meyakini bahawa semua bencana adalah ketentuan 

Allah Azza Wajalla namun kita juga dituntut untuk membuat persediaan dan 

tidak mendedah diri kepada bencana. Pepatah Melayu menyatakan sediakan 

payung sebelum hujan. Nabi Yusuf Alaihissalam meminta rakyat Mesir 

bersiap-sedia bercucuk tanam dengan bersungguh-sungguh selama tujuh 

tahun bagi menghadapi musim kemarau. Sebagai langkah berjaga-jaga kita 

semua hendaklah membuat persediaan sewajarnya untuk keselamatan diri, 

keluarga dan harta benda sebelum kedatangan bencana. Firman Allah Azza 

Wajalla dalam surah al-Baqarah ayat 195 yang bermaksud: “Dan janganlah 

kamu sengaja mencampakkan diri kamu ke dalam bahaya kebinasaan.” 

  

 Oleh itu, jagalah diri dan keluarga kita supaya selamat daripada 

bahaya dan bencana. Elakkan berada di kawasan yang terdedah kepada 

kemungkinan berlakunya bencana seperti kepala air, tanah runtuh dan lain-

lain lagi terutama pada musim hujan. Buatlah persediaan dengan menyimpan 

makanan asas yang mencukupi supaya tidak menyusahkan kita sekeluarga 

sebelum dapat memperolehi bantuan. Pada masa yang sama simpan 

dokumen-dokumen penting ditempat yang selamat. Apabila berlaku bencana 

seperti banjir hendaklah kita semua berusaha menasihati kaum keluarga 

terutamanya anak-anak kecil dan remaja supaya tidak bermain dengan air 

banjir agar dapat menghindari daripada penyakit berjangkit, lemas dan 

renjatan elektrik. Kita juga hendaklah sentiasa mematuhi arahan pihak 

berkuasa dari semasa ke semasa. 

 

Sidang Jumaat yang dikasihi 

   

Kejadian bencana alam yang banyak berlaku juga menuntut kepada 

kita untuk rasa bimbang bahawa ia sebahagian daripada tanda kemurkaan 

Allah Azza Wajalla sebagaimana yang menimpa kepada umat yang 

terdahulu. Umat Nabi Nuh, Nabi Soleh, Nabi Luth, Nabi Musa dan lain-lain 

diazab dengan bencana alam seperti banjir besar, ribut taufan dan gempa 

bumi kerana syirik dan maksiat yang mereka lakukan. Amat menyedihkan 

kerana maksiat seperti zina, minum arak, pembunuhan, penipuan, rasuah dan 

lain-lain dilakukan dengan berleluasa hari ini. Ditambah pula dengan 

hiburan yang melampau dan hidup dalam keseronokan dunia seakan-akan 

mereka mengundang kemurkaaan Allah Azza Wajalla.  Ingatlah akan 

firman-Nya dalam surah al-Ankabut ayat 40 yang bermaksud: “Maka 

masing-masing (mereka itu) Kami binasakan kerana dosanya. Antara 

mereka ada yang Kami hantarkan angin ribut yang menghujani mereka 

dengan batu, ada yang dibinasakan dengan letusan suara yang kuat (yang 

menggegarkan bumi), ada yang Kami benamkannya di bumi dan ada pula 

Kami tenggelamkan di laut.” 

Oleh itu, marilah kita semua kembali kepada Allah Azza Wajalla agar 

kita mendapat rahmat-Nya dan dijauhi daripada kemurkaan-Nya. Elakkan 

diri kita dan kaum keluarga daripada maksiat dan sifat-sifat mazmumah. 

Banyakkanlah berdoa, bertaubat, beristighfar, berzikir, bersedekah, tolong-

menolong dan saling berkasih sayang. Berusahalah untuk menghadirkan diri 

ke masjid dengan mendirikan solat berjemaah setiap hari supaya kita 

mendapat kasih sayang Allah Azza Wajalla.  

 

Sidang Jumaat yang dirahmati Allah Taala, 

 

Ingatlah! Sesungguhnya semua musibah dan bencana adalah dari 

Allah Azza Wajalla. Kita dituntut untuk membuat persediaan seperti 

menyimpan makanan asas dan dokumen-dokumen penting. Dekatkan diri 

dengan Allah Azza Wajalla dan hindari maksiat supaya kita dihindari dari 

musibah dan bencana. Sentiasalah amalkan doa yang diajar oleh Rasulullah 

sallallahu alaihi wasallam, 

نْ  ْ أَعُوْذُباكَ ما هُمَّ إانِِّا قَاءا  الْبَلََءا  جَهْدا اللِّّٰ  الَْْعْدَاءا  وَشََاَتَةا  الْقَضَاءا  وَسُوْءا  وَدَرَكا الشَّ
Yang bermaksud: “Ya Allah, sesungguhnya aku berlindung kepada-Mu 

dari susahnya bala’ (bencana), tertimpa kesengsaraan, keburukan qadha’ 

(takdir), dan kegembiraan para musuh. 

يْما  يطاَنا الرَجا نَ الشَّ اللها ما  أَعُوذُ بِا

ي ٱفِي  لفَۡسَاد  ٱظَهَرَ   يدۡيي  لۡۡحَۡري ٱ وَ   لبََۡ
َ
يمَا كَسَبَتۡ أ م بَعۡضَ   لنَّاسي ٱ ب يقَه  ييٱلِي ذي   لََّّ

ع ونَ  مۡ يرَجۡي  ٤١عَميل واْ لعََلَّه 

 

نا   كُمْ بِىاا فىيهى مى إىيَّا عانِى وا ن افا ، وا يمى لاكُمْ فِى القُرْءاانى الْعاظى راكا اللهُ لِى وا بَا
هُوا   إىناهُ  تاهُ،  تىلااوا نْكُم  مى وا نِىِّ  مى بالا  ت اقا وا  ، الْاْكىيمى واالذىِّكْرى  تى  الآيَّا

يما  الْعاظى اللها  غْفىرُ  واأاسْت ا ا  ذا ها وْلِى  ق ا أاقُولُ   الْعالىيمُ.  يعُ  مى والاكُمْ،  السا لِى 
 ، نااتى واالمؤُْمى نىينا  واالْمُؤْمى  ، اتى واالْمُسْلىما ينا  الْمُسْلىمى ائىرى  لىسا وا

يمُ.    غْفىرُوهُ إىناهُ هُوا الْغافُورُ الراحى  فااسْت ا

 


